
				এই পাতাটির মুদ্রণ সংশোধন করা প্রয়োজন। 
বাথিক
তোমার সন্ধ্যা ছিল প্রদীপহীনা আঁধারে দুয়ারে তব বাজানু বীণা।
তারার আলোক সাথে মিলি মোর চিত্ত
ঝঙ্কত তারে তারে করেছিল নৃত্য,
তোমার হৃদয় নিঃস্পন্দ ছিল ৷
তন্দ্রাবিহীন নীড়ে ব্যাকুল পার্থী হারায়ে কাহারে বৃথা মরিল ডাকি ।
প্রহর অতীত হোলো, কেটে গেল লগ্ন, একা ঘরে তুমি ঔদাস্তে নিমগ্ন,
তখনো দিগঞ্চলে চন্দ্র ছিল ৷
কে বোঝে কাহার মন ! অবোধ হিয়া
দিতে চেয়েছিল বাণী নিঃশেষিয়া ।
আশা ছিল কিছু বুঝি আছে অতিরিক্ত অতীতের স্মৃতিখানি অশ্রুতে সিক্ত,
বুঝিবা নূপুরে কিছু ছন্দ ছিল ৷

	        এই পাতাটি অন্য কোনো ভাষায় উপলব্ধ নয়।

